
				Гэта старонка была вычытаная
jakuju (ǔniju) pašyraǔ u nas wiadomy maskoǔski ǔciakać mitrapalit Izydor, — pramaǔlajuć u peǔnaj miery i za wieru katalickuju Fr. Skaryny.

Słowam, napeǔna wiera Fr. Skaryny niawiedamaja. Wiedamy za toje tolki fakt, što jon nia byǔ abaroncam, ci staronnikam adnaho z uspomnienych wyznańniaǔ u wuzkim značenni. Jon byǔ wialikim Biełarusam chryścijaninam i humanistam ahułam, katory daǔ Bibliju, jak asnowu tady ǔsiakaj wiedy, Biełaruskamu Narodu ǔ jaho rodnaj biełaruskaj mowie i zakłaǔ asnowy da ǔwodzin hetaha narodu ǔ ahulnaludzkuju siamju.

Ab baćkoch Fr. Skaryny i ab jaho žyćciowych warunkach badaj što niawiedama ničoha. Z aktaǔ XVI st. wiedama tolki toje, što siamja Skarynaǔ była zamožnaja: mieła u Połacku nieruchomuju majemaść i była ǔ znosinach z Wilniaj i z Niamieččynaj.

Znosiny hetyja mieli wialikaje značeńnie ǔ žyćci Skaryny. Praz ich siamja Skarynaǔ mieła pastajanny styk z kulturaj Zachodniaj Eǔropy, a pradusim z kulturnym centram krajowym Wilniaj. Z Wilni ǔ toj čas, jak užo wiedajem, mnohija Biełarusy i Litoǔcy jeździli na nawuku zahranicu ahułam, a najbolš u polski Krakaǔ.

Dyk woś-ža i Fr. Skaryna, atrymaǔšy pačatkowuju nawuku doma, majučy jakich hadoǔ 14, apynuǔsia tam-ža.

U rukapisnych aktach Krakaǔskaha uniwersytetu 1504 h. haworycca: „Franciscus Luce de Ploczko, solvit 2 gr.“, što pa biełarusku znača: Francišak syn Łukaša z Połacka zapłaciǔ 2 hrošy. Hetyja dwa hrošy, jak ustupnaja płata, wymahałasia ad kožnaha pastupajučaha ǔ uniwersytet studenta.

Paśla dwuch hadoǔ nawuki ǔ Krakawie ǔ 1506 h. Fr. Skaryna dastaǔ tam pieršuju wučonuju stupień bakałara filozofii. Ab hetym zdareńni u žyćci Fr. Ska-

